Gwasanaeth dechrau blwyddyn.

Offer: papur newydd

4 cymeriad – un sy’n dipyn o gymeriad ac yn amau popeth (rhif 2 ar y  sgript), dau arall i siarad ag e, ac un i weddïo.

2.
Hei bois, chi ‘di gweld enw pwy sy yn y New Year’s Honours list?

1.
Smo ti’n edrych ar hwnna wyt ti?

2.
Odw......

3.
Pam?

2.
Wel, licen i fod yn enwog ryw ddydd 

1.
Yr unig restr fydd dy enw di arno yw’r rhestr ataliad....

2.
Chi’n bod yn gas nawr... Na, meddyliwch am weld eich enw mewn print am ... wneud rhywbeth enwog......

3.
Mae’n neis, siwr o fod

2.
Falle bydd eich enwau chi ‘na ryw ddiwrnod

1.
Ni? Pam?

2.
Wel, ych chi’n gwdi-gwdîs yndych chi? Chi wastod yn neud beth mae’r..Beibl yn ddweud.....

3.
Hei wyt ti’n gwbod bod Honours List yn y Beibl hefyd?

2.
Siwr o fod, ac enwau’r gwdi-gwdîs i gyd arni......

1.
Ti’n rong, dim enwau’r gwdi-gwdîs sy arni ond y badis sy’n cyfadde ’u bod ...nhw’n ddrwg..

2.
Maen nhw’n cael eu henwau ar ‘honours list’ jyst am gyfadde eu bod   nhw’n ddrwg?

3.
A gofyn am faddeuant

2.
Gan Iesu Grist, sbo!

3.
Ie ‘na ti

2.
Sut mae e’n ‘honours list’ ‘te?

1.
Wel, os yw d’enw di ar y rhestr fe gei di fynd i weld y Brenin

2.
Duw rwyt ti’n meddwl ondife?

1.
Ie, ac fe gei di fyw gyda fe am byth nid jyst cwrdd â fe am fore.

2.
Ond mae’r ‘honours list’ am rywbeth da rwyt ti wedi‘i neud 

3.
Ydy,ond mae hon yn wahanol. Dyn ni ddim wedi neud dim i haeddu bod ar hon

1.
Iesu Grist sy wedi neud droson ni

2.
Dyn ni wastod yn dod ‘nôl ato fe

3 
Ydyn. Yn ei lyfr e mae’r ‘honours list’ ti’n gweld, ‘llyfr bywyd yr Oen’

1.
Dyn ni newydd gael ‘Dolig.  Daeth Iesu mewn i’r byd ‘ma er mwyn rhoi’n henwau ni ar y rhestr ‘na

3.
Fe sy’n ein henwebu ni achos ein bod ni’n badis sy wedi ymddiried ynddo fe i’n gwneud ni’n gwdis 

2.
Felly mae gobaith i fi gael fy enw ar ‘honours list’ wedi’r cyfan?

1.
Mae gobaith i bawb gael eu henwau ar ‘honours list’ Iesu Grist.

Gweddïwn,

Diolch Arglwydd bod gyda ti ddiddordeb mewn pobl sy’n gwybod nad ydyn nhw bob amser yn gwneud pethau da ond sy’n gofyn i ti faddau iddyn nhw. Diolch bod Iesu Grist wedi dodi eu henwau nhw yn ei ‘honours list’ e. Amen.

Bethan Teify

